Supliches por la Jöbia Santa  Aaa
Bel Dî, che t'es cun nos, 
Gejú nes á dé, pro l'ultima cëna cun sü discepui, n gran sëgn de so amur.
I orun ti jí do a so ejëmpl y perié por nüsc fredesc y nostes sorus.
1) I periun por le papa, i vëschi y i proi,
che pronunziëia tres indô les parores de Gejú sura le pan y le vin 
che devënta por nos spëisa y boanda de unité y de vita eterna. (Chît) 
Signur, pieté de nos – Crist, pieté de nos.
2) I periun por düc i cristians, 
dëidi da superé ci che i despartësc y condüji adöm pro tüa mësa, 
ch'ai ciafes dailó unité y amur y la orenté da se jí adincuntra. (Chît) 
Signur, pieté de nos – Crist, pieté de nos.
3) I periun por la püra jënt, por i amará y por chi che vir tla tëma y te de gragn fistidi. 
La comuniun incër tüa mësa nes deures le cör da ester de aiüt y da partí un cun l'ater. (Chît) 
Signur, pieté de nos – Crist, pieté de nos.
4) I periun por i governanc, 
scinchi to Spirit Sant, ch'ai sintes süa responsabilité y se proes da apajé ia les veres, 
da alisiré les meseries, les soferënzes y la fan y da sconé la creaziun. (Chît)  
Signur, pieté de nos – Crist, pieté de nos.
5) Te i as lavé i pîsc a tü discepui y te i as invié da surantó to ejëmpl.
Dásse a düc le coraje da ti respogne a tüa cherdada, 
y sënta ite ti jogn y tles jones le dejier da dediché süa vita a to sorvisc. (Chît)  
Signur, pieté de nos – Crist, pieté de nos.
6) I periun por i defunc ch’i un conesciü y ince de chi che degügn ne se recorda. 
Inviëii pormez a tüa mësa tla gloria dl cil. (Chît) Signur, pieté de nos – Crist, pieté de nos.
Bel Dî, Pere de nosc Signur Gejú Crist, to Fi n’á plü degönes mans, ma nostes mans; 
al n’á plü degügn pîsc, ma nüsc pîsc, da porté inant so sorvisc tl tëmp da incö. 
Porchël fá che nostes mans, nüsc pîsc y nostes opres sides stromënc de to amur. 
Do chësc te periunse tla forza de to Spirit Sant. Amen.
ACLAMAZIUNS DAL KYRIE
Signur Gejú Crist, tö te scinches te instës tl pan y tl vin.



Kyrie eleison. / Signur, pieté.
Signur Gejú Crist, tö te cüfes jö y ti laves i pîsc a tü discepui.
  


Christe eleison. / Crist, pieté.
Signur Gejú Crist, tö nes das n ejëmpl de dediziun plëna d'amur.
  


Kyrie eleison. / Signur, pieté.
